1 TIMOTI

Poruva Timotirani toharenaa
gara vara kyora

lesusira qati vara sivuma kyovaro nyaamwuni uro varuvaro 35 ihive
nritarovaro Poruva qaiqaa karavuqi varigaro mwaa quara qara ntumwa tora.
Timotira qova Kirikinyaava varuvaro mwia nrova Iutaa nraakyevanto varuvaro
Timotiva Porura mwakyaakya riero Karaisira quara qutaave timwa kyero Porura
vataqgiro vigaro mwia kyaahaqamagiro vi varura. Timotirara mwiva kyugema
kyero Karaisira qua nraakye qora timwa nyiqiro vigaro unra qua mwaanra hia
riaraitiro variqiro quarive tiro, Poruva Timotirani mwaa quara qara ntumwa
tora.

1 1Nte Poruvama. Kotiva nyaamwuni tiri huvantu timwa taarivavata,

Iesusi Karaisiva tire mwia vekya varuravavata, mwitanahua qiavana
nte nronraqama vina Karaisira qua nraakye qora timwa nyi varuvama
varina.

2Nte i Timotiranima mwaa quara qara ntumwa tena. E Iesusi
Karaisirara qutaave giananranra tina, nte iara ni maaquve titi hurama.
Tiri tigova Kotivavata, tiri vunyaa vaisi Iesusi Karaisivavata, i kyugema
mwateta iara po timwa mwate varivaro i mwutukyavanto gihaakya hi
varirara variante.

Unra qua mwaanra timwa nyi varu vaisihuara tura

3Timotio, nte Masentoniaani virera higanama nte kepukyagama kyena
iara tigana, Epesaasini variante, tura. Qaiqaavata qio iara mwini nraahu
variantema, tuqo. Vaisi mponramwuvanto mwini variahua unra qua
mwaanra nraahu nraakye qora timwa nyi variahua e mwihuara qao tira
hia mwitaa giate giante.

4Mwihua uri qua nraahu timwaqi viqata nkyiari haivagahua
nyaaquhua okyarara nraahu riemwaqi vigata mwiaqaatai inronra qua
nraahu qovara hi variara. E uro mwihuara hia mwitaa qiate giante.

637 1 Timoti 1

Mwi quava hiama gio vaisi mpo kyaahaqa hiraro mwiva Kotira
kyaiqa tagaananro. Vaisivanto lesusi Karaisirara kepukyaqama kyero
riemwagqiro vigaroma Karaisira kyaiqa gio tagaananro.

5Nraakye qora su nyaato mwutukyavanto kyugema viro vahirata
variqata hia taara nraato tiraitita, Karaisirara qutaagama kye riemwagqi
vigata nanrianra nanrianra mwutukya vahirata variate tita, tire Karaisira
qua nraahu timwa nyi varunanra.

6Mpo hia vaisihua mwi aanranraqaa nraahu quataara vaihata mwihua
apigama kye nrohi variqata api qua nraahu ti variara.

7Mwihua tigata, Kyai tire Mosesira mwaanra qua nraakye qora timwa
nyianre, timwa kyeta mwihua mwaanra qua okyara ntapihiahua votima
kye variqata mwi quara okyararavata, mwihua nkyiari giararavata, hia
ntapihi kyaahua variara.

8Tire ntapihi kyauraro Kotiva Mosesira mwu quava vaiharo vaisivanto
mwi quara ntapihi kyero riero vatagiro quariva hiama Kotira qua nteqa
kyaananro.

9Tire ntapihi kyauraro Kotiva hia mwia qua rie varia nraakye
gorahuara rieqaro mwi quara vatairavauma. Mwia qua nteqa kyeqata
uagia hi kyaigara uti varia vaisihuani mwi quara Mosesira mwunrama.

Nraakye qoravanto hia Kotirara rie variahuave, mwaaqu kyaiqa vare
variahuave, Kotira qua qagira kyeta mwatanyaa okyarara rie variahuave,
nkyiari nyohua sohua ru kye variahuave, mpohua ru kye variahuave,
1onraakye qora api qareqata uagia hi kyaigara uti variahuave, hena
vaisive hena nraakyevata qora kyaiqa utuahuave, vaisive nraagiarave
mpuara utihuave, unra qua ti varihuave, unra quaravata nkyiari kyauqu
nrigiqaa vate varihuave, qutaa qua mwoqa mwita mpo kyaiga mpo
kyaiqa api kyaiqa varaqi vi variahuave, mwihuara rieqaro Kotiva nai qua
mwaanra qovarama kyero Mosesira mwunra.

11Qutaa qua vahirero Karaisira quama vahiro. Kotiva nraakye qora
kyugema nyate variva, mwiva ni nronragama kyero mwi quara kyuge hi
quara nraakye qora timwa nyiante tihana ti varurama.

Kotiva Porurara po tiro kyugema mwatorara tura

12Tesusi Karaisiva tiri vunyaa vaisivanto ni kepukya mpiro nianra
mwiva gioma ni qua timwa nyigiro quananrove timwa kyero ni
nronragama kyaihana nte mwia kyaiqa varaurara tina, nte mwianra
kyugemave ti varuqo.

13Qutaa nte haaru Karaisirara uagia hi quara timwa kyeqana mwia
nraaqiara mwihua uagiamaqi vigana mwihua ntuqutuavara. Nte
mwitaamaqi vigana mwi entara Karaisira okyara hia ntapihiraitina
mwitaa hiavarara tiro, Kotiva nianra po tiro kyugema mataihana nte
Karaisirara qutaa mwivave tura.

14Tiri vunyaa vaisi Iesusi Karaisiva qutaagama kyero kyugema
mataihana mwiaqaatai nte mwiavata kuaaqgi varigana mwianra
kepukyagama kye riemwagi vigana nte mwianra mwutukya vaihana
varura.

15Mwaa quarara nraakye qoravanto qutaa quave timwa kyeqata qioma
riemwagqi vivara. Mwaa quava mwitaamama vahiro:

Mwiva uagia hi kyaiqara uti varia nraakye qorahua

kyaahaqa hiraro Kotiva mwihua sitaarive tiro,

Iesusi Karaisiva mwatani tumunra. Qikye, uaqgia hia nraakye
gorahua variavana mwihua utagitaina nte anoma kye uaqia hiava
vaisiva variavara.

16 Nte uaqgia hia nraakye qorahua mwihua suni uagia hu vaisiva varuqgaro
Iesusi Karaisiva nraakye qorara nte mwihua gihaakyama nyataani okyarara
ntapihi kye taqaate tiro, mwiva nianra nraante po timwa mataira. Iesusi
Karaisiva nte qora hu vaisira nianra nraante po timwa matairara riaivaro
nraakye qora su nyaatovanto ntapihirata tigata, Qikye, Karaisiva Porurara
po timwa mwataintema kyero mwiva tiriaravata po timwa timwa tairaqe
ekyaa enta qati variqi quare. Kyai Karaisirara qutaave qiare, tivara.

17Kotiva ekyaa enta gati variqiro vi variva, mwiva hia qutuariva variva,
mwia hia vuqo taqaava variva, mwiva kuaava nraahu mwanriqavanto
varira. Mwiva mwitaama varirara tita, nrivage ekyaa enta varigata mwia
gamwata mwateqata mwia nrutu nraahu tuaaheraqi quara. Qutaave.

18Ni maaqu Timotio, haaru vaisi mponramwuvanto i timwa mwiqata
Kotiva iara mwitaama tiho tu quarara rieqanama nte mwaa quaravata
i timwa mwina. E Kotira aanraqaa viqarama uaqia hi kyaiqara uti
varihua i nraatara kyevorave tiqara kyugema kyero ntaqi vari vaisira
nraantantamwa kyera variqira vigara uaqgia hi kyaiqara nraataraqira
quantema tina.

19 Aanra mwiaqaa viqara Karaisirara kepukyagama kyera riemwagira
vigara kyuge kyaiqa nraahu vare variraro hia i toqaamwu ruari. Mpo hia
vaisihua kyuqe aanra qaqira kyeta uaqia hi kyaiqara utiqata kyaurirara
hia nronragama kyeta rieta, mwia kyaara mwihua Karaisirara riemwagqi
quava uaqiama viro.

20 Haimeniaasivavata Arekisantaavavata mwitanahua mwitaama kye
kyuqe aanra qagqira kyeta qora aanraqaa quara. Nte mwitanahuara qao
timwa tena hia Kotirara qora qua giate timwa kyena mwitanahuara
Saataaniva nkyitanaqaa ntaqikyiqiro quananrove tura.

Poruva Timotirara nkye ntuvaantuama vita variqata
mwataama kye Kotira nrutu tuaaheraate tura

1Nte iara kepukyagama kye tigana vuni i mwitaama kye timwa
mwinrenra. Nkye ntuvaantuama vita variqata mwataama kye

639 1 Timoti 2

Kotirara aakyara qgiata: Mwiva nkyi kyaahaqa hiarive titama mwianra
aakyara giata. Mwiva mpohuavata kyaahaqa hiarive tita aakyara giata.
Mwianra aakyara tiqata kyuqeve timwagqi quata. Nkye Kotirara aakyara
nteqata ekyaa nraakye qorara rieqata Kotirara aakyara giata.

2Vunyaa vaisive, kamaninranrave, ekyaa nronragama vita vari
vaisihuave, mwihuaravata rieqata nkye Kotirara aakyara tivaro Kotiva
mwihua kyaahaqa hiari. Nkye mwitaamaqi vigata Kotirara aakyara nte
varivaro Kotiva mwihua kyaahaqga hirata mwihua tirigaa kyugema kye
ntaqikyi varivage mwiaqaatai tire qio variararo tiri mwutukyavanto
gihaakya hirage tire tirema variqi viqata Kotira kyaiga vareqata aanra
kyugeraqaa quananra.

3Nkye mwitaama kyeta Kotirara aakyara nteqata kyuge kyaiqa vare
varivaro Kotiva tiri huvantu timwa taariva nkyi gamwata nyataananro.
4Kotiva ekyaa nraakye qorara uaqia hi aanranra qagira kyeta qutaa
qua okyara ntapihi kye riemwaqi quate tiro, mwiva mwihua huvantu
nyataarivama variro.

5Kotiva mwanriqa kuaigiavanto nraahuma variro. Kotiva variharo
vaisi kuaigiavanto tavaaraqaanaa vaisivanto variqaro Kotiravata mwatani
variahuavata vara kuaaqi vataarivama variro. Mwiva Iesusi Karaisiva
vaisivantoma variro. 6 Mwiva ekyaa nraakye qora mwihua huvantu vita
qatinani variate tiro, qutu vurama. Mwiva Kotiva timwa to entaraqaa
qutu viro Kotiva nraakye qora huvantu nyataani okyarara qovarama
kyora.

7Mwi mwakyaakyara nraakye qora timwa nyiante tiro, ni nronragama
kyero titaihana nte ekyaa mpo mwatanaahua hia Iutaa mwatanaahuara
mwi mwakyaakyarara qutaave timwa kyeta riemwagqi quate tina, mwihua
timwa nyiqina vi varura. Hia nte unra quavauma ti varuqo. Nte qutaa
quama ti varuqo.

8 Mwianra rieqanama ni kyakya hiva mwitaamama vahiro: Mpo
mwatukya mpo mwatukyagqi vari nraakye qorahua Kotirara aakyara
nteqata variate tura. Mwihua hia raraqa tairata variqata hia inronra
hiraitita, Kotira kyaiga nraahu vararerata nkyiari kyauqu tuaahereqa
Kotirara aakyara ntamwagqi vivaravema tina.

Poruva nraakye mwunruqga qutaa mwunruqanra tura

9Nte nraakyera tirerama. Nraakyevanto nai mwamwantaqa kyugema
kyero ntumwaqu tero naitarama kyero tuavaaqa utuari. Hia mpo qara
mpo qarama kyero giata mwunruqga hiari. Hia ori inraikyaqo inranra
kyaatamwa ututaara nronra munima vahira vara kyero ututaari. Hia
nronra munima vahiani tuavaaqara utuari.

10 Nraakyevanto nte Kotira aanraqaa vi varuvave tirera, mwiva hia
nai kyuge kyaagema kyero mwunruqa hianinranra nronragama kyero

riari. Mwiva Kotira aanraqaa viqaro kyuge kyaiqa varagiro quariva, mwi
inraikyava mwia mwunruqa qutaa mwunruqga vahiari.

11 Nkye ntuvaantuama vita varivaro vaisivanto Kotira qua mwaanra
tiraro nraakyevanto hia qua tiraitiro, qati varigaro vaisi qua nraahuma
riemwagqiro quari. 12Nraakye qoravanto varivaro hiama nraakyevanto
vintantero Kotira qua mwaanra timwa nyiari. Hia nraakyevanto
nronragqama viro vaisiqaa ntaqgikyiari. Nte mwianra qaoma tina.
Nraakyevanto tirema variari.

13Kotiva Ataamunra nraante ututero mwia nraakiara Ipira utu tora.
14Hia Ataamuva Saataaninra quara qutaa quave tuvaro nraakye mwiva
Saataaninra qua riero qutaave timwa kyero Kotira qua nteqa kyora.
Mwitaa hurara tinama, nte nraakyera mwitaa tina.

15Qio nraakyevanto Iesusirara riemwagiro vigaro mpohuara mwutukya
vahiraro Kotira kyaiqa varagiro viro hia nai nrutu tuaaheraraitiro, variro
nraaqiara mwataqiro vi variraro Kotiva mwia huvantu mwataananro.

Kotira nraakye qoraqaa ntaqikyi vaisihuara tura

3 1Mwaa quarara nraakye qora qutaa quave tiqata gioma riemwagqi

vivara. Mwitaamama mwaa quava vahiro:

Iesusira nraakye qoraqaa ntaqikyirera hiari vaisiva
kyuqge kyaiqa vararera hiarivama variananro.

2E mwi quara rieqara mwaa quara vataqi vigara vaisi mpo nronragama
kyaante. Iesusira nraakye qoraqaa ntaqikyi variari vaisiva avugavuma
kyero nrohiari vaisiva variari. Nraakye kuaiqia varataariva variari. Hia
nramanri nrenro uera ntaari vaisiva variari. Mwiva naigaa kyugema
kyero ntaqgikyiariva variari. Nraakye qoravanto mwi vaisirara kyuqge
vaisive tiva variari. Mwiva kyugema kyero nyianranyaahua sita kyero
nraamwugqi vateqaro kyara nyi variariva variari. Mwi vaisiva Kotira
kyaiqa okyara nraakye qora qiogama kye nyaamwute variari vaisiva
variari.

3Mwi vaisiva hiama uaini nrenro uera ntaari vaisiva variari. Mwiva
hia gamwanrama kyero raraqa tairaro nraakye qora ntuqutuariva
variari. Mwi vaisira vikyokyavanto gihaakya hiraro nraakye qora
gihaakyama kyero kyaahaqa hiari vaisiva variari. Mwi vaisiva hia
munimanra nronraqama kyero mwutukya ntuari vaisiva variari. 4 Mwiva
nai nrahesi nraaqiaraqaavata kyugema kyero ntaqikyiariva variari.
Mwia nraamwunra mwaaquvanto mwi vaisira qua kyugema kye rie
vari vaisiva variari. 5Vaisivanto nai nrahesi nraagiaraqaa hia kyugema
kyero ntagikyiariva nataama kyerove Iesusira nraakye qoraqaavata
ntaqikyiananro?

6Hia mateqa nrumu Iesusira nraaqiaragama quariva Iesusira nraakye
goraqaa ntaqikyiqgiro quari. Haunri mwiva nronragama viro nte

641 1 Timoti 3

nronravanto varuqo giankyora. Mwiva mwitaamagiro viraro Kotiva
Saataaninraqaa qua vatontema kyero mwiaqaavata qua vataankyora.

7Mwi vaisiva kyuqe vaisi varirata ekyaa qumina nraakye qoravata
mwianra kyuqe vaisive tivara. Mwiva hia mwitaama variari vaisiva
varirata, qumina nraakye qoravanto mwianra uagia hi vaisirave
tivaro mwia kyaara Saataaniva mwi vaisira raaquta kyairaro uaqia hi
aanranragaa quananro.

Iesusira nraakye qoraqi kyaiqa vare vaisihuara tura

8Tesusira nraakye qoraqaa ntaqikyiariva kyuge vaisivanto varirata
mwia votima kyeta mwia nraakiara nronragama vita mwia kyaahaqa
hi varihua kyuqe vaisi nraahu varivara. E mwi vaisihua nronragama
kyarera higara mwaa quara vatagira quante: Mwihua avuqavu nrohiqgata
nkyiari qua vataqi viqata qutaa qua nraahu tihua variata. Mwihua
hia uaini airi nre vaisihua variata. Hia munimanra mpogama kyero
mwutukya ntuarihua variata.

9Mwihua Karaisira qua tirera hivaro hia mpo qua apigama kye quava
mwihua nyo muaanra ntairata mwihua vutu kye Kotiva qovara hiani
quara timwa nyiqita quata.

10E gakyo mwihua nronragama kyarera hira mwihua nraante
mwataarama kyera taqaante. E mwihua kyaiqga mwataara higara
taqairata mwihua mwi kyaigara kyugema kye varaivera, e mwihua
nronragama kyairata mwihua Iesusira nraakye qoraqi kyaiga varaqi
quata.

11 Mwihua nyaatamwanravata kyuqe nraakye nraahuma varivara.
Mwihua nyaatamwanravanto hia mpohua mwaanra tiraitita, mwihua
su nyaato kyugema vahirata variqi viqata ekyaa kyaiga qutaagama kye
varagita quata.

12Vunyaa vaisi mwia mwemwani nronraqama viro variariva,
mwivavata nraakye kuaigia vataavama variari. Mwi vaisiva kyugema
kyero nai nraaqiaragaavata mwia nraamwuqi varihuaqaavata
ntaqikyiarivama variari. 13Nronragama vita Iesusira nraakye qoragqi
kyugema kye kyaiqa varaqi vivera, mwihuara kyugqe vaisive tivata
mwihua qua rientemwa kye varigata gioma nkyiari Karaisira aanraqaa
virara timwa nyiqi vivara.

Kotira qua nronragama kyero vahi quarama

14-15Nte pataqia vari kyena uro i tagaaninranra rieqganama varuqo.
Mpo inraikyavanto antua kyairage hia vaakya uro i taqaaninrave tinama
gara mwaa ini vara kyena. Nataama kyetave Kotira nraakye qora varigita
vivarave? E mwi quara okyara ntapihiante tinama, nte ini gara mwaa
ntumwa tena.

Kotira nraakye qora varirerata mwihua mwia nraamwugqi variahua
votima kyetama varita. Kotiva qati variqiro vi variva varihata mwihua
Kotiva nyaanrama taihuama varita. Mwihua Kotiva nyaanrama taihua
variqata kyatari kepukyagama kye rataara votima kye kepukyagama
kyeqgata Kotira qutaa quaqaa ntaqikyiqi vi variara.

16 Qikye, Kotiva nai qua qovarama kyai quava nronragama kyero vahi
quavama vahiro. Mwataamama vahiro:

Karaisiva vaisi mwamwanta varero

mwatani qovarama vuvaro

Kotira mwanraquravanto mwia qutaa okyara

govarama kyovata nyaamwunyaahua mwia taqora.

Karaisira qua mpo mwatanaa mpo mwatanaa

timwa nyiqi vuvata mwihua mwianra qutaave tura.

Mwihua qutaave tuvaro

nraakiara Kotiva mwia vitovaro nyaamwuni vura.
Kotiva nronra qua qovarama kyaiva mwitaamama vahiro.

Poruva unra qua mwaanra tu vaisihuara tura

4 1Kotira mwanraquravanto mwaa quara ntapihi kyero mwitaama
tiro, Nraakiara mpo hi vaisihua Karaisirara ti quara qaqira kyeta
tovevaanavanto unra giani quara nraahu riemwagqi viqata Saataaniva
timwa taani quara nraahu riemwagita vivarave, tira.
2Mwi vaisihua mwaa entara qovarama vita mwihua qutaa qua ti
variahua nraantantamwa kyeta unra qua timwaqi vi varigata kyauruataara
vaihata hia kyauriraitita, Saataaniva uti vari kyaiqara nraahu uti variara.
3Mwihua mwaanra qua timwaqi viqata nraakye qorara hia nraata vaati
varaate tita, mwi kyarara mwi kyarara hia nranraitita qati variqi quate, ti
variarave. Mwihua mwitaa giavaro Kotira quavanto hia mwitaa tira.
Tiriara mwihua ekyaa mwi kyarara mwi kyarara nraate tiro, Kotiva
mpo kyara mpo kyara utu taira. Mwianra rieqatama tire Karaisirara
qutaave timwa kye Kotira qutaa qua riemwaqi vigata tire gioma mpo
kyara mpo kyarara Kotirara kyugeve timwa kyeta nramwagqi quananra.
4Fkyaa Kotiva ututai inraikyava kyuqe inraikyama vahiro. Tire hia
mpo kyarara qao tiraitita, ekyaa kyarara kyugeve timwa kyeqata qioma
nramwaqi quananra. 5Kotiva tiharo kyaravanto qovarama virara tita,
tire Kotirara kyugeve timwa kyeta tire ekyaa kyarara kyugerave nraahu
timwa kyeqata nraananra.

Timotirara e kyugema kyera Iesusi Karaisira
kyaiqa varaqira quante tura

6FE mwi quara mwi quara Iesusira nraakye qora timwa nyigira
vigarama e kyugema kyera Iesusi Karaisira kyaiqa varagira vinanra. E

mwitaamaqira viqara e qutaa mwaanra qua riemwagqira vi variravara
tiro, mwi quava i kyara votima kyero vahirara e kyugema kyera Kotira
aanraqaa vinanra.

7Mpo qua uri qua apigama kyeqa mwanriganra ti varia quara
kyontavanto mwi quara ti variara. E ekyaa mwi quara mwoga mwiante. E
variqara Kotira aanra kyugeragaa nraahu quataa hirara variqira quante.

8Vaisivanto nai mwamwanta huvantu vaantu hiarive tiro, kyuqu
kyauqu ntatuteqaro mpo qara mpo qara hiariva, mwiva mwaa entara
nraahuma mwia kyaahaqa hiananro. Vaisi mwanraquravanto huvantu
vaantu hiro kepukyaqama quarive tira, e Kotira aanraqaa mpo enta
mpo enta kepukyaqama kyera viraro i vu nraato mwutukyagqitairo gio
vahirara e mwaa entaravata nraakiara nyaamwuni varina entaravata
gioma variqira vinanra.

9Mwi quarara nraakye qoravanto qutaa quave timwa kyeta qioma
riemwagita vivara.

10 Tire tigata, Mwanriqavanto qati variqiro viva, Kotiva, mwiva tiri
kyaahaqa hiariva variho, ti varunanranra tita, tire kyugema kye Kotira
aanraqaa virera uti variqata tire toqaamwu tiqata Kotira kyaiqa varaqi vi
varunanra. Kotiva ekyaa nraakye qora huvantu nyataariva variva, mwiva
Iesusirara qutaa mwivave ti nraakye qorahua huvantu nyate variro.

11Mwaa quara timwa mwunra e nraakye qora timwa nyiqanra mwi
quara riemwagqita quate qiante.

12Mpo ihua iara tiqata, Tagaate, mwiva qaraakya vaisima variho. Hia
mwia qua riarerave, tihua, haunri mwihua iara mwitaa tivora. Iesusira
nraakye qoravanto iara kyuqe vaisive giate tira, e kyuge qua nraahu
timwagira vigara kyugema kyera nrohiante. Mpohuara mwutukya
vahirara varigira quante. Kotirara kepukyagama kyera riemwagqira
quante. Api nrohina okyarara mwogqa tu kyera varigira quante. E
mwitaamaqira virata nraakye qora e nrohinanra tageqata mwihuavata
gioma mwitaama kye nrohivara.

13E ni pekya varigarama mwaa kyaigara varaqgira quante. Nraakye
gora ntuvaantuama kyera mwihua suqaa sivira Kotira mpukugitaira
qua kyaara ntumwa kyera timwa nyiginra quante. Mwitaamagira
vigara mwihuara mwi quara riemwagita quate tira, mwi quara okyara
ntapihi kyera mwihua timwa nyiganra variante. 14 Haaru Kotira vaisi
nronranramwuvanto nkyiari kyauqu igaa vateqata Kotira qua mpo i
govarama kye mwuvara e mwiaqaataira Kotira kepukya mpo kepukya
varonanra. Kotiva mwi kepukyara mwinra e hia mwianra taunru
kyaraitira, mwianra riemwaqira quante.

15FEkyaa mwi inraikyarara tura mwi kyaiqaraqaa variqara qutaagama
kyera varagira virata ekyaa nraakye qora i kyaiqa tageqatama kyuqe
kyaiqave qiata.

16 E aanra kyugeraqaa vigarama kyuge qua nraahu timwa nyiqi
virerave timwa kyera kyugema kyera enaqa ntagikyiqgira quante.
E mwitaamaqira viraro Kotiva inavata, i qua riehuavata, huvantu
nyataananro.

Mwataama kyera Iesusira nraakye qoraqaa ntaqikyiqira quante tura

1E taqairaro lesusira nraaqiara nronra tuaari vaisiva mpovanto

hia aanra kyuqgeraqaa virera, hia mwia mpoqama kyera inronra
hiante. Ena qorara gihaakyama kyera giarantema kyera tiraro aanra
kyuqeraqaa quari. Qaraakya vaisiara ena qata vakyaara tinantema
kyera mwihuaravata giante. 2Kyontara ena nronranra tinantema kyera
mwihuaravata qiante. Qaraakya nraakyera ena nrunra nrakyaara
tinantema kyerama mwihuaravata tigarama kyotatagama kyeqara
variqira quante.

3Taqairaro tetoga nraakyevanto nanrianraa varirata qio qutaa hia
mpohua mwiaqaa ntaqikyivera, mwiaqaa kyugema kyera ntagikyiante.

4Tetoga nraakyevanto varirata mwia nraagiaravantove, mwia
nraisivantove varivera, mwihua gioma mwiagaa ntaqikyivara. Mwihua
nyohua sohua, nyaaquhua saatohua, haaru mwihuaqgaa ntagikyurara
rieqata mwihuaqaa ntaqikyigita quata. Mwihua mwitaa higatama Kotira
kyaiqa vare varivaro Kotiva mwihuara gamwataananro.

5Tetoqa nraakyevanto nanrianraa variqaro Kotirara nronragama kyero
riemwagqiro vigaro mpo enta mpo enta Kotirara aakyara nteqaro mwianra
ni kyaahaqa hiarive giani nraakyera, mwiagaa kyugema kye ntaqgikyiqi
quate giante.

6 Tetoqa nraakye mpovanto nanrianra nraahu qamwataani nraakyera
hia kyaahaqga hiate giante. Mwi nraakyeva qutu quahua nraantantamwa
kyeroma variro.

7E mwaa quara Kotira nraakye qora timwa nyinrata mwihuaqgaa hia
qua vahirata kyugema kye variqi quata.

8Vaisi mpovanto hia nai nrahesi nraaqiaraqaave mwiavata varihuaqaa
kyugema kye ntaqikyirera, mwi vaisiva Karaisira quara qumina quave
timwa kyero nteqama kyero. Mwi vaisiva hia Kotira qua riaa vaisihuavata
nraatara kyero qora vaisivantoma variananro.

9E tetoqa nraakye kyaahaga higara mwia nrutu vatarera hira
taqairaro nraakye mpovanto qoraisi kuaigia nraahu varataariva variqaro
kyontagama viro 60 ihi varaariva varirera, mwia nrutu nraahu vataate
giante.

10Mwi nraakyerara kyuqe kyaiqa vare vari nraakyerave ti vari
nraakyeva nraahuma variari. Mwi nraakyeva kyugema kyero nai
nraaqiaraqaa ntaqikyiqi vihata mwihua nronra tueta varia nraakyevama
variari. Mwi nraakyeva kyugema kyero nyianranyaahua sitaqiro

nai nraamwugqi kyero kyara nyi variari nraakyevama variari. Mwi
nraakyeva Kotira nraakye qorani hia mpohua varaataa hi kyaiqara
vara nyataarivama variari. Mwiva uagiama vita vari nraakye qorahua
kyaahaqa hiari nraakyevama variari. Mwiva kyuqe kyaiqa, mpo kyaiqa
mpo kyaiqa vare variari nraakyeva nraahuma variari. Mwitaa hiani
nraakyera nrutu nraahu vataate giante.

11Tetoqa nraakyevanto kyontagama viro 60 ihi vara kyaaninra mwia
nrutu nraahu vateta tetoga nraakye qaraakyara nrutu hia vataate
giante. Mwi nraakyeva Karaisira kyaiqa vareqa tagero vaati varaataa
hiraro qaqira kyaaninranravata hia mwia nrutu vataate giante. 12 Mwi
nraakyeva tauraa nai kyauqu nrigiqaa vateqaro giani quara qagira kyero
Karaisira kyaiqavata qagira kyero mwia kyaara qua varaankyora.

13Tetoqa nraakye qaraakyavanto hia qumina varigaro mpo nraamwu
mpo nraamwugqi vera nteqaro airi qua timwagiro nrohiari. Mwitaa hia
nraakyehua nrohiqata mpohua mwaanra tita, hia qiataa qua viti timwa
nyi viri timwa nyita, qua raapu vareqata mpo nraamwu mpo nraamwu
nrohi variara.

14Tetoqa nraakye garaakyava mwitaa hiankyorave tina, nte mwianra
tigana, E qaiqaa vaati varera nraaqiara mwata kyera mwiaqaa
ntaqikyigira quantema, tina. Mwi nraakyeva mwitaa hirera, tiri
nramwutaaqa hi varihua hiama gio mwi nraakyerara rieqata tirigaa qua
vatevara. 15Nte taqauqata tetoga nraakye mpo hiahua kyuqge aanra qaqgira
kyeta Saataaninra kyaiqa nraahu vare variara.

16 Nraakye mpovanto Iesusira nraaqiaravanto variqaro taqairaro
mwia kuaa nraanre mpovanto tetoqa nraakye varirera, mwivama
mwiaqaa ntaqikyiqiro quari. Mwiva mwiaqaa ntaqikyigiro virata Iesusira
nraaqiara hini mwihua tetoqa nraakye mpoqiani nkyiariaraa varihuaqaa
ntaqikyiata.

Nronra vaisinramwu Kotira kyaiqa varaahuaqa
kyugema kye ntaqikyiate tura

17Nronra vaisinramwu kyugema kye Iesusira nraakye qoraqaa
ntaqikyihuara tirera. Mwihua kyaiqavanto kyugema kyero vahirara tira,
e lesusira nraakye qora timwa nyinrata mwihua kyugema nyateqata
uqinra kye kyoqaa nyiate. Vaisinramwu kyugema kyeqa nraakye qora
timwa nyiqi vigata mwaanra qua okyara timwa nyiqi vi varia vaisihua,
nte mwi vaisihuarama tuqo. E mwihua uqinra kye kyoqaa nyiate
giantema tina.
18 Kotira mpukuqi mwitaama tiro:
Uiti uru ntatatamwu hiarive tira, purimakau vita
vatairaro uiti mwivau ntamwagqiro nrohianinra nrona
hia rupaante.

Mwia nrona hia rupairaro purimakauvanto

mwi kyaiqara vareqaro qgioma mwi kyarara

mpogiani nraananrove, turama. (Lo 25:4)

Kotira mpukuqi mpo quavata vahiva mwitaama tiro:

Mporani kyaiqa varaariva hia eqaananrove,

mwiva nai kyoqaa varaananrove, tura. (Matiu 10:10) Mwi quara
rieqarama e Iesusira nraakye qora timwa nyinrata mwihua nkyiari
nronra vaisi uginra kyeqa kyoqaa nyiata.

19Nronra vaisivanto Iesusira nraakye qoragaa ntaqikyi variariva
variraro vaisi kuaigiavanto mwiaqaa qua vatarera uti varirara hia mwi
vaisira qua riaante. Vaisi taaratanave, taarampotanavantove, mwiaqaa
qua vataivera, mwi quara rieqara avuqavu hiante. 20E taqairata nronra
vaisinramwu qutaaqama kye qora kyaiqa utu kyaivera, e mwihua sita
varera uro nraakye qora suqaa varigara mwihuara tigara avuqavu hiante.
E mwitaa hirata hini nraakye qora mwihua taqgeta tirevata mwitaa
hiarorave tigatama aatu hiate.

21 Timotio, nte Kotira vuqaavata, Iesusira vuqaavata nyaamwunyaahua
sugaavata, variganama nte iara kepukyaqama kyena tiganama: Nte i
timwa mwu quara mwaa nraakye qora timwa nyiqi vigara hia vaisi
mpora ntena nramwunaave timwa kyera mwiavata qihaakyama kye
qua tira, mpo mwatanaahuavata kepukyagama kyera qua qiante. E ena
nramwunaahuaravata mpo nramwunaahuaravata kuaa qarama kyera qua
giante.

22Hia paparugama kyera ena kyauqu vaisigaa vateqara mwia
nronragama kyairaro Kotira kyaiqa varaari. E mwitaa hiraro mwi vaisiva
hia kyugema kyero Kotira kyaiqa varairaro iqaavata qua vahiankyora.
Mpohua qora kyaigavanto ivata tu varaankyo tira, e kyuqge kyaiga nraahu
varagira quante.

23Hia qumina nramanri nraahu nramwagira quante. Airi enta i nriga
virara tira, e uaini patagiani nranra hiraro i vikyokyavanto gio vahiari.

24Mpo hia vaisihua qogaa variqata qora kyaiqga uti variavaro
gamwanrama kyero mwihuagaa ko vahira. Mpo hia vaisihua uqeta
variqata qora kyaiqa uti variavaro mwihua qora kyaiga mwiva
nraakiarama qovara hiananro. 25Mwia votima kyero nraakye qoravanto
kyuqe kyaiqa vare variava qoqaama vahiro. Ugeta variqaro kyuqe kyaiqa
vare variariva variraro mwia kyuqe kyaigavanto nraakiara gogaama
vahiananro.

Rupatovata varigata mpohuaqaa qumina
kyaiqa varo nraakye qorahuara tura

6 1Nte nkyi rupa taavata mpohuani kyaiqa vareqata hia kyoqaa varaa
nraakye qorahuara tirera. Nkye variqata nkyitaqaa ntaqikyiani

vaisirara kyuqge qua nraahu timwagqi vigata mwia qua nraahu riemwagqi
quata. Nkye mwitaamaqi vivaro mpovanto hiama gio Kotirara uagia
hi quara giananro. Mpovanto hiama qio tiri mwaanra quara uaqia hi
quarave giananro.

2Nkyi rupa taari nraakye qorahua varivaro nkyiqaa ntaqikyiari
vaisiva, mwivavata Iesusira nraaqiara varirera, nkye mwi vaisirara
tiri tigata vakyaama variho giata. Nkye mwia qua raaqutevora. Mwi
vaisiva nkyi sata sakyaa varirata nkye kyugema kye mwia qua rieqata
mwia kyaiga vara mwataata. Mwi vaisivavata Iesusirara qutaave timwa
kyero Kotirara mwutukya vahirara tita, nkye kyugema kye mwia kyaiga
vareqata mwia kyaahagamaqita quata. Timotio, e mwi quara nraakye
gora timwa nyiqira quante.

Unra qua mwaanra ti vaisihuara tura

3Vaisi mpovanto nri ntero tiri vunyaa vaisi Iesusi Karaisiva qutaa qua
tura qagira kyero, mwiva tire riemwagqi vi varuna quara qaqira kyero
mpo qua mwaanra tirera, 4mwi vaisiva nai nrutuara nraahu rie vari
vaisiva variqarora tiro, mwiva hia mwaanra okyara ntapihiari vaisivama
variananro. Mwitaa hi vaisihua varivaro inronra quave antua quave
tiva nraahuma mwihua su nyaatoqi vahiananro. Mwihua mwi quara ti
variavata mwia kyaara nraakye qoravanto mpohuara vikyokya uaqgia
hirata varigata inronra hiqata varivara. Mwi quara kyaara mwihua
nanrianra nanrianra qora qua tivara. Nraakye qora nanrianra nanrianra
gora su nyaato rieqata varivara.

5Nraakye qoravanto uagia hi qua mwaanranra nraahu rieqata hia su
nyaatoqi ntapihirata mwihua Kotira qutaa qua gagira kyeta munimave,
mpo inraikya vararera nraahuma uti varivara. Mwihua tigata, Kyai
Kotira vataqi quana aanranraqaatai munimave mpo inraikya mpo
inraikya varaare, ti varivara.

6 Vaisivanto Kotiva mwiani inraikyarara qgiove timwa kyero
gamwatairera, qutaama mwiva airi inraikya mwia vatero kyugema kyero
variariva variananro.

7Tiri mwatani mwatatai entaragaa tire qovarama vita hia mpo
inraikyavata vare nrunanra. Tire qutu vita nanra inraikyavatave vare
quananra? Hiama qio tire mpo inraikyavata vare quananra.

8 Mwianra rieqama tire taqaararo kyarave tuavaagave qio vahiraqe tire
kyugemave timwa kye tire qio varuro giara.

9Munimave, airi inraikyave, vararera uti variahua variavaro mwi
inraikyava mwihua vara qora kyaiqaqi kyaihata nkyiari kyakya hira mpo
kyaiga mpo kyaiqa varagqi vita uro uagiama kye variqi vita raupirima quara.

10Nraakye qora munimanra nraahu mwutukya ntihata mwianra
nraahu riemwagqi vi variara mwia kyaarama ekyaa mpo kyaiqa

mpo kyaiqga uagia hi kyaiqava qovara hi variro. Nte tagauqata vaisi
mponramwuvanto munimanra mpoqama kye mwutukya ntihata mwihua
Iesusira qua qaqira kyeta variqi vita mwiaqaatai mwihua mwutukyavanto
uagia ihata variara.

Poruva Timotirara mwitaa mwitaama kyera variqira quante tura

11Qio Timotio, e Kotiranivanto variananranra tira, ekyaa qora kyaiqa
mwia nraatu ntuvaihaa vira uro nyianrato variante. E avugavu vahiani
okyarara riemwagira quante. Kotira aanraqaa nraahu nrohiante. Iesusirara
kepukyaqama kyera riemwagira quante. Mpohuara mwutukya vahirara
varigira quante. Hia gamwanrama kyero pupohairara kepukyagama kyera
varigira quante. Nraakye qorara gihaakyamaqira quante.

12 Vaisivanto mpo inraikya vararerata nai ntutaa kye nai ntutaa
kyemagqi vigata hiantaantema kyera evata hianteqara uaqia hi kyaiqara
qaqira kyera nte ekyaa enta qati variqi virerave timwa kyeqara Iesusirara
rieqarama variqira quante. E mwitaama kyera variqira quante tiro,
Kotiva i nraanrama taira. Kotiva i nraanrama taihara e airi nraakye qora
sugaa variqara nte Kotira aanraqaa nraahu virerave giananra.

13Kotiva variharora tiroma, ekyaa inraikyavanto qati vahiqiro viro.
Qio nte Kotira mwia vuqaa variqganama iara mwaa quara riemwaqira
quantema tuqo. Iesusi Karaisiva Pontiaasi Pairaativa huraqa variqaro
kyugema kyero mwia timwa mwunra. Qio nte Iesusi Karaisira nai mwia
vuqaavata variganama mwaa quara riemwagqira quantema tuqo:

14Nte Kotira qua i mwu quaraqaa kyugema kyera ntaqikyigira viraro
hia api qua inagaavata mwiaqaavata vataivaro kyugema kyero vahirara
ntaqikyiqgira viraro ekyaara entaqaa tiri vunyaa vaisi Iesusi Karaisiva
qovara hiari.

15Nraakiara Kotiva timwa taani entaraqaa Iesusi Karaisiva qovara
hirata ekyaama mwia tagevara. Kyugema varia okyarava Kotiragima
vahiro. Mwiva nraahu ekyaa inraikya ntaqikyi varivama variro. Mpohua
mpohua vunyaahuave, nronravantove, variavaro Kotiva ekyaa mwihua
nraatara kyero mwihua vuni varivama variro.

16 Mwiva nraahu ekyaa enta qati variqiro vi variva. Mwiva omwa
nronravanto ite variraqi variharo hiama vaisi mpovanto Kotiva hinani
quariva vahiro. Hiama vaisi mpokuvanto Kotira tagaiva variro.

Hiama mpovanto mwia taqaarivavata variananro. Mwiva ekyaa enta
kepukyavanto varigiro quaninranra tita, varaivage mwia nrutu nraahu
tuaaheraqi quara. Qutaama tuqo.

Airi inraikya vataahua tukyama kyeta mpohuavata nyiate tura

17Mwaa mwataraqaa airi inraikya vataahua e timwa nyinrata mwihua
hia nkyiari nyutu tuaahereqata tire nronra nraakye qorave qiate.

Mwihuara hia nkyetani quaahaqa vahiani inraikyarara nronragama kye
riaraitita, Kotirara nraahu nronragama kye riemwagita quate giante.
Tiriara kyugema kye variqi quate tiro, Kotiva qihaakyama kyeqaro ekyaa
inraikya naini vahi inraikyara tiri timwi varira.

18 airi inraikya vataahuara kyuge kyaiqa, mpo kyaiqa mpo kyaiqa
varaqi quate giante. E mwihuara nkyeta hi inraikyara gihaakyama kye
tukyama kyeqa mpohuavata nyiate giante.

19Mwihua mwitaamagqi vivaro nraakiara nyaamwuni mwihua kyogaa
kyugema kyero kepukyagama kyero vahiananro. Mwihua mwiaqaatai
qutaaqama kye qati variqi vi okyarara vareta qati variqi vivara.

Kotiva i mwiani kyaiqaraqaa kyugema kyera ntaqikyiante tura

20 Timotio, Kotiva i mwiani kyaiqaragaa kyugema kyera ntaqikyiqi
vigara mwi kyaiqara varaqira quante.

Mpohia vaisihua hia Kotira qua ntapihi kye riaraitita, mwihua nkyiari
riemwa kyeta tire mwaanra qua okyara ntapihura huave timwa kyeta api
qua ti variara. E mwi quara ti varihua mwoqa nyiante.

21Mpo hia nraakye qorahua, mwihua quara qutaa qua okyarave
timwa kyeta mwihua Kotira aanra qagira kyeta apigama kye uaqia hi
aanranragaa nrohi variara.

Kotiva nkyi kyugema nyatairata variatema, tuqo.

